
сталася вялікая, яшчэ не ўсвядомленая да канца нясправядлівасць, перад 

магутнаю сілай якой і ѐн, і Фрыц Хагеман былі бездапаможнымі» [3,  

с. 185]. 

Ю.У. Мянькоў (Рагачоў)  

 

КЛАСІЧНЫЯ ТРАДЫЦЫІ І НАВАТАРСТВА  

Ў ТВОРЧАСЦІ МІКОЛЫ НІКАНОВІЧА 

 

Імѐны маладых пісьменнікаў і паэтаў 20-30-х гадоў XX стагоддзя 

(М. Чарота, М. Зарэцкага, К. Чорнага, У. Дубоўкі, С. Баранавых) сѐння 

ведаюць многія не толькі ў Беларусі, але і далѐка па-за яе межамі. Лепшыя 

іх творы вывучаюцца ў сярэдняй школе і на філалагічных факультэтах 

ВНУ Беларусі, шматлікія творы класікаў беларускай літаратуры 

перакладзены на мовы народаў Еўропы, Азіі, Амерыкі. На жаль, творы 

Міколы Нікановіча, цікавага, самабытнага празаіка, невядомыя сучаснаму 

чытачу. Гэта тлумачыцца перш за ўсѐ тым, што апошні раз творы Міколы 

Нікановіча перавыдаваліся ў 1985 годзе. У 1960 годзе выйшла невялікая 

кніжка ―Летнім днѐм‖, дзе былі апублікаваныя сем апавяданняў 

пісьменніка і аповесць ―Мяцеліца‖. Дарэчы, прадмову да зборніка напісаў 

Янка Скрыган. У 1985 годзе быў выдадзены другі зборнік у апошнія 50 

год, які меў назву ―Светлая даль‖. У 2003 годзе часопісе ―ARCHE‖ (2003, 

№1) было апублікавана апавяданне Міколы Нікановіча ―Журавіны‖. Але 

ўсе гэтыя выданні не вычэрпваюць значнай і аб‘ѐмнай спадчыны 

пісьменніка-маладнякоўца. Нікановіч напісаў даволі шмат твораў, якія 

чакаюць свайго чытача.  

Творчы шлях пісьменніка пачынаецца ў 1925 годзе, калі ў часопісе 

―Маладняк‖ з‘явіліся першыя вершы вясковага настаўніка. Праз некалькі 

месяцаў газета ―Піянер Беларусі‖ надрукавала апавяданне ―Перарадзіўся‖. 

А ў 1926 годзе Мікола Нікановіч выдае ўжо свае першыя кнігі: ―Золак‖ і 

―Радасць‖. Пасля выходзяць кнігі ―Крык працы‖, ―Вясновы прамень‖, 

аповесці ―Мяцеліца‖, ―У паўстанцаў‖. Некаторыя даследчыкі літаратуры 

лічаць, што пісьменнік працаваў над раманамі, але рукапісы былі 

страчаныя ў час вайны [12].  

У прадмове да выбраных твораў М. Нікановіча Янка Скрыган пісаў: 

―Па прыродзе сваѐй Мікола Нікановіч лірык, і ўсе апавяданні яго глыбока 

лірычныя. Пра што б ѐн не гаварыў у сваіх творах, ці пра чалавека і яго 

працу, ці пра прыроду роднага краю, ці пра заўтрашні дзень, заўсѐды мы 

адчуваем у іх аўтарскую трапяткую непасрэднасць. А рамантычную 

ўзнѐсласць яго творам надаюць матывы кахання‖ [12]. І далей Скрыган 

працягвае: ―Праўда, як гэта ні дзіва, але, можа, вось гэтая непасрэднасць 

з‘яўляецца і слабай стараной творчасці Міколы Нікановіча. Яму хацелася 

выказаць самога сябе адным дыханнем, да астатку падзяліцца з другімі 

ўсім тым, чым ѐн поўны, што яго непакоіць. І, вядома, Нікановіч мала 

ўдзяляў увагі апрацоўцы сваіх апавяданняў‖[12].  

Сапраўды, Мікола Нікановіч – гэта пісьменнік-лірык, пісьменнік 

вясковай тэмы. Яго цікавіць перш за ўсѐ быт і цяжкае жыццѐ селяніна. 

Нікановіч малюе ў сваіх шматлікіх абразках, апавяданнях клопаты 

селяніна на зямлі, яго вечную нястачу і гора, што акружае селяніна ад 

ранняга дзяцінства да самай смерці. Праз апавяданні пісьменніка мы 

даведваемся пра тыя падзеі, якія прыйшлі на беларускую вѐску пасля 

трагічных падзей 1917 года.   

У многім апавяданні Міколы Нікановіча вельмі блізкія, падобныя да 

ранніх твораў Кузьмы Чорнага.  

Большасць твораў М. Нікановіча, як і раннія апавяданні Кузьмы 

Чорнага, пачынаюцца пейзажным малюнкам. І тут пісьменніка цікавіць не 

столькі прырода, а колькі жыццѐ людзей на фоне беларускага пейзажу. 

Прырода павольна ўводзіць чытача ў свет перажыванняў, думак герояў, а 

агульны настрой такіх твораў – светлы, урачысты. Вось некалькі 

каларытных прыкладаў:  

―Падыхнула свежым ветрам ад вольных грудзей крамянай маладой 

вясны. На шырокім поле пашырэлі, згубілі свае вузкія межы і думкі, і 

грудзі. 

Хваѐвы смалісты лес нагадаў мне мае дзіцячыя гады, мае першыя 

крокі ў жыццѐ... Было шмат вастраты ў адчуваннях. Заходзіла сонца. 

Абліўся барвовасцю лес. Паружавела паветра‖ [6, с. 132]. Ці яшчэ адзін 

прыклад:  

―З самага паўдня ішоў дробны дождж з сырым сіверным ветрам.  

Зусім нізка над цѐмна-шэрай вѐскай нанізваліся адна на адну рэдкія, 

сцюдзѐныя хмары. Часамі апускаліся яны за далѐкімі гумнамі, потым як бы 

зачэпліваліся за іхнія чорныя і мокрыя стрэхі і тады ж плакалі дробнымі і 

халоднымі слязьмі.  

У той час маўчала вѐска, глыбока захаваўшы ў сабе вялікія 

чалавечыя радасці, мізарнела перад усім вялікім, што ѐсць у прыродзе, і 

рабілася ненармальна сціплай, песенна-журботнай.  

У той дзень густа пахла свежым бульбянікам, недаспелымі аўсамі, а 

за старымі гумнамі – мокрымі палыном і лапухамі.  

А к вечару густы сіверны вецер адагнаў хмары к сінеючай за 

алешнікам далі, абсушыўшы трохі сырыя, абросшыя трыпутнікам і 

дзятлікам, дарогі, і выгнаў на яскрава-сінеючае неба паміраючае сонца...‖ 

[7, с. 135–136].   

У прыведзеным фрагменце добра чуюцца інтанацыі Кузьмы Чорнага, 

угадваецца чорнаўская стылістыка (―У той дзень густа пахла свежым 

бульбянікам, недаспелымі аўсамі...‖).  

У апавяданнях Міколы Нікановіча, такім чынам, ствараецца 

своеасаблівы лірычны пачатак. Але за лірычнымі думкамі, развагамі мы 

адчуваем перажыванні аўтара за лѐс сялянства, за лѐс усѐй беларускай нацыі.  

Герой Нікановіча – беларус, змагар супраць недахопаў мінулага і 

сучаснага, барацьбіт за светлае ―заўтра‖. 

У эстэтычных адносінах апавяданні зборніка ―Летнім днѐм‖ няроўныя, 

многія канфлікты аўтар вырашае спрошчана, павярхоўна, але з кожным разам 

майстэрства Нікановіча расце ад твора да твора. У шэрагу апавяданняў 

позняга перыяду мы сустракаем вострыя сюжэты, здольныя захапіць нават 

сучаснага чытача (―Так Бог даў‖, ―Вы... звяры!‖, ―На полі‖). У апавяданні ―На 

полі‖ пісьменніка цікавіць праблема маральнага выбару, праблема стасункаў 

у калектыве, якая нараджае бойкі, звадкі паміж суседзямі Петраком і Кузьмой 

за дзве спрэчныя баразны поля. Эпізоды апавядання ў многім нагадваюць 

карціны з апавядання Якуба Коласа ―Дзяліцьба‖.  

У 1932 годзе ў часопісе ―Беларусь Калгасная‖ (№8) было 

апублікавана апавяданне (―паэма‖) Міколы Нікановіча ―Журавіны‖. Гэта, на 

наш погляд, самы лепшы лірычны і самы песімістычны твор пісьменніка. Па 

жанру – гэта эпічная паэма, якая складаецца з сямі частак. Асноўная частка 

паэмы – эпісталярная: лісты маці і сына. Астатнія эпізоды раскрываюць 

успаміны ―паэта‖ мінулае жыццѐ: адлюстравана жыццѐ беларускай вѐскі 20 – 

30 гадоў XX стагоддзя. Пісьменнік вельмі востра перажывае трагедыю 

беларускага сялянства, яго хвалюе тое, што ѐн не можа дапамагчы сваім 

родным, маці (міфалагема Беларусі), якая просіць свайго роднага сына 

вярнуцца ў сваю родную вѐску, дзе некалі той хадзіў ў журавіны. Хоць сын 

адказаў аптымістычна (―Я вярнуся да цябе...‖), але ў якасці эпіграфа Мікола 

Нікановіч узяў словы Максіма Горкага: ―Дорога назад – дорога к смерти, она 

закрыта...‖[6, с. 130].  Герой ―аддаліўся, адышоў ад нашае клясы і патануў у 

густым і едкім тумане ўсяго чужога пралетарыяту...‖ [6, с. 137]. Пісьменнік 

не мог не бачыць тых трагічных зменаў, што прыходзілі на вѐску і ў горад 

напачатку 30-х гадоў XX стагоддзя, калі савецкая дзяржава магла лѐгка 

―плюнуць і расьцерці‖ жывога чалавека.  

Проза Міколы Нікановіча характарызуецца яркай паэтычнасцю, 

вобразнасцю. Апавяданні ўяўляюць з сябе імпрэсіі, замалѐўкі прыроды. У 

творах пісьменніка часта сустракаюцца эпітэты, метафары, параўнанні, 

клічныя сказы. Так мастацкія тропы ―чорная сажа ночы‖, ―карова ўздыхала 

і глядзела‖ [7, с. 59], ―кароткая ліпнѐвая ночка калоціцца і дрыжыць‖, 

―паветра калацілася‖ [7, с. 69] ўвасабляюць у сабе народную бяду, 

адлюстроўваюць смерць і жахі вайны.  

Такім чынам, падагульняючы сказанае, можна зрабіць наступныя 

вывады.  

Па-першае, Мікола Нікановіч – яркі, самабытны пісьменнік, творы 

якога адлюстроўваюць партызанскую барацьбу ў 20-х гадах XX стагоддзя; 

жыццѐ сялянства ў канцы 20-х і пачатку 30-х гадоў, пачатак 

калектывізацыі ў Беларусі.  

Па-другое, Мікола Нікановіч – пісьменнік-лірык, многія творы якога 

вызначаюцца глыбокай лірычнасцю, народнай вобразнасцю і нагадваюць 

сабой вершы ў прозе.  

Па-трэцяе, творчае жыццѐ Міколы Нікановіча было нядоўгім, але яго 

спадчына займае значнае месца ў беларускай літаратуры 20-30-х гадоў XX 

стагоддзя. Пісьменнік у сваіх творах імкнуўся перадаць псіхалогію, 

ментальнасць беларускага селяніна, цяжкае жыццѐ беларусаў у перыяд 

станаўлення савецкай дзяржаўнасці.  

